
  

 
  

 
 

REPUBLIKA E SHQIPËRISË 
KËSHILLI BASHKIAK TIRANË 

V E N D I M 
 

Nr.51, datë 19.12.2008 
 

 

PËR 
“MIRATIMIN E SISTEMIT TË PIKËZIMIT PËR BONUSIN E 

STREHIMIT DHE SISTEMIT TË PIKËZIMIT PËR SUBVENCIONIMIN E 
FAMILJEVE QË PËRFITOJNË KREDI TË LEHTËSUAR NGA  

SHTETI” 
 

Në mbështetje të nenit 7, pika 1, nenit 32, shkronja “k” të ligjit nr. 8652, datë 
31.07.2000 për “Organizimin dhe funksionimin e qeverisjes vendore” (i ndryshuar); 
të ligjit nr. 9232, datë 13.05.2004 për “Programet sociale për strehimin e banorëve 
të zonave urbane” (i ndryshuar); të VKM-së nr. 53, datë 28.01.2005 për 
“Përcaktimin e dokumentacionit të nevojshëm, afateve dhe proçedurave për të 
përfituar strehim nga programet e banesave sociale me qira; të udhëzimit nr. 6257, 
datë 02.09.2008 mbi “Përcaktimin e masës së subvencionimit për familje që 
përfitojnë kredi të lehtësuar nga shteti”; të nenit 11 të ligjit nr. 7874, datë 17.11.1994 
për “Statusin e veteranit të luftës kundër pushtuesve nazifashistë të popullit 
shqiptar” (i ndryshuar); të ligjit nr. 9235, datë 29.07.2004 për “Kthimin dhe 
kompensimin e pronës” (i ndryshuar); nenit 35, pika 1 të ligjit 9482, datë 03.04.2006 
për “Legalizimin, urbanizimin dhe integrimin e ndërtimeve pa leje” (i ndryshuar), me 
propozim të Kryetarit të Bashkisë : 

 

V E N D O S I : 
 
1. Të miratojë sistemin e pikëzimit të bonusit të strehimit, si vijon:  

Sistemi i pikëzimit për bonusin e strehimit 

a. Individët të cilët gëzojnë statusin e:      15 pikë 
 
 - të verbrit të grupit të parë  
 - invalidit paraplegjik dhe tetraplegjik 
 - invalidit të punës  
 - invalidit të Luftës Nacionalçlirimtare 
 - jetimit 
           - veteranit të Luftës  
 



  

b.Familjet të cilat vërtetojnë se nuk kanë përfituar nga ligji nr. 7652 datë  
   23.12.1992 për “Privatizimin e banesave shtetërore”:    
     
b.1  Familje që mbeten pa banesë, si pasojë e prishjes së tyre për interes publik 

15 pikë 
b.2  Familje që mbeten pa banesë, si pasojë e lirimit të mjediseve me funksion        
       publik                          15 pikë 
b.3  Familje mbeten pa banesë si pasojë e forcave madhore   15 pikë 
b.4 Të tjera           5 pikë 

 
c. Familjet njëprindërore që kanë në ngarkim fëmijë    10 pikë 
 
d. Familjet me shumë fëmijë  (mbi 3 fëmijë)   10 pikë 
 
e. Të moshuar që kanë mbushur moshën e pensionit dhe që nuk përzgjidhen për 
t’u strehuar në institucionet publike të përkujdesit shoqëror             10 pikë  
 
f. Çiftet e reja me moshë totale deri në 55 vjeç                 5 pikë 
 
g. Familjet që kanë ndryshuar vend banim për efekt punësimi     5 pikë 
 
 

2. Të miratojë sistemin e pikëzimit për subvencionimin e familjeve që përfitojnë 
kredi të lehtësuar nga shteti në qytetin e Tiranës, si vijon:  

 
Sistemi i pikëzimit për subvencionimin e familjeve që përfitojnë kredi të 
lehtësuar nga shteti: 

a. Familje që banojnë në shtëpi me ish-pronarë        20 pikë 

b. Familje që kanë humbur shtëpitë në firmat piramidale      15 pikë 

c. Familje, qe behen te pastrehe (shembje banese informale, lirim objektesh me        
funksione publike), per shkak te zbatimit te projekeve publike e ndertimit te 
veprave me interes publik            15 pikë 

d. Çiftet e reja me moshë mesatare totale deri në 55 vjeç         15 pikë  

e. Individe me statusin e jetimit që nga çasti i daljes nga jetimoret ose nga 
qendrat e përkujdesit e deri në moshën 30 vjeç          10 pikë  

f. Familjet me shumë fëmijë  (me me shume se 2 fëmijë)       10 pikë  

g. Familjet njëprindërore që kanë në ngarkim fëmijë          10 pikë 

gj. Individët të cilët gëzojnë statusin e:                5 pikë 

- të verbrit të grupit të parë; 



  

- të invalidit paraplegjik dhe tetraplegjik; 

- të invalidit të punës, të invalidit të Luftës Nacionalçlirimtare dhe statusin e       
veteranëve të Luftës; 

3. Vendimi i Këshillit Bashkiak nr.7, datë 05.02.2007, për “Miratimin e sistemit të   
pikëzimit për formularët e strehimit në Tiranë”, revokohet. 
 
4. Ngarkohet me zbatimin e këtij vendimi Drejtoria e Menaxhimit të Strehimit & 
Shërbimeve Sociale. 
 
3.  Ky vendim hyn në fuqi 10 (dhjetë) ditë pas shpalljes. 
 
 
 

 
 

Sokol DERVISHAJ 

